
ᕼᐋᒻᓚᑦᑯᑦ ᐊᕐᕕᐊᓂᑦ ᐃᒪᖕᒧᑦ ᐱᔪᓐᓇᐅᑎ 3AM-ARV1015 (3AM-ARV1016 ᕿᓚᒻᒥᐅᔪᒧᑦ 

ᓄᑖᙳᕆᐊᕈᑎ) ᐋᖅᑭᒋᐊᕆᔪᒪᔾᔪᑎ/ᓄᑖᙳᕆᐊᕆᔪᒪᔾᔪᑎ 
 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᖅ 
 

ᐅᓇ ᑐᒃᓯᕋᐅᑎ ᓇᒃᓯᐅᑎᔭᐅᓂᐊᕐᑐᖅ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ, 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᑭᒑᖅᑐᐃᓪᓗᑎᒃ ᕼᐋᒻᓚᑦᑯᑦ ᐊᕐᕕᐊᓂ 

ᐋᖅᑭᒋᐊᕆᔪᒪᔾᔪᑎ/ᓄᑖᙳᕆᐊᕆᔪᒪᔾᔪᑎ ᐃᒪᖃᕈᓐᓇᐅᑎᒧᑦ 3AM-ARV1015−ᒧᑦ (3AM-

ARV1016) ᐊᓯᔾᔩᓂᐊᕐᓗᑎᒃ ᐊᒥᓱᒐᓚᖕᓂᑦ ᓯᕗᓪᓕᖕᒥᑦ ᐱᔪᓐᓇᐅᑎᒥᑦ. ᐊᓯᔾᔨᖅᑕᑦ ᓯᕗᓪᓕᖕᒧᑦ 

ᐱᔪᓐᓇᐅᑎᒧᑦ ᐅᑯᐊ: ᓄᑖᖅ ᐃᒥᖅᑕᕐᕕᒃ, ᐱᖓᔪᖓᑦ ᐃᒥᕐᑕᕐᕕᒃ, ᐃᓚᒋᐊᕐᑕᐅᓗᓂᓗ 

ᐳᓪᓚᒃᓴᕐᕕᐅᔪᓐᓇᕐᑐ ᑰᖕᒥᑦ ᐃᒥᖅᑕᕐᕕᖕᒧᑦ. ᓯᕗᓂᒃᓴᖓᓂᑦ ᐸᖕᓇᐅᑎᓕᑦ ᐅᐃᒍᓂᐊᕐᓗᒍ 

ᓅᓪᓗᒍᓘᓐᓃᑦ ᐊᒃᑕᕐᕕᒃ ᑎᑎᖅᑲᖏᑦ ᑎᑎᖅᑲᐃᓪᓗ ᑐᓂᔭᐅᓇᔭᕐᑐᑦ ᐊᑐᐃᓐᓇᐅᓕᕐᐸᑕ. ᕼᐋᒻᓚᑦᑯᑦ 

ᐱᔪᒪᖕᒪᑕ ᐊᕐᕌᒍᓄᑦ−ᑕᓪᓕᒪᓄᑦ ᓄᑖᙳᕆᐊᕈᑎᒥᑦ ᓯᕗᓂᖓᒍᑦ ᐃᒪᓕᕆᔪᓐᓇᐅᑎᖓᓂ, 

ᐊᑐᕋᔭᖅᑐᖅ 2031 ᐃᓱᐊᓄᑦ. 
 

ᕼᐋᒻᓚᑦᑯᑦ ᐊᕐᕕᐊᓂ ᐃᒥᕐᑕᖅᐸᖕᒪᑕ Wolf ᑰᖕᒥᑦ, ᐅᖓᓯᒃᑎᒋᔪᖅ 8.0 ᑭᓛᒥᑐ ᓂᒋᖅᐸᓯᐊᓂᑦ 

ᕼᐋᒻᓚᑦᑯᑦ. ᒫᓐᓇ ᐊᖏᖅᑕᐅᓯᒪᔪᑦ ᐃᒥᖅᑕᕈᓐᓇᖅᑕᖏᑦ ᐊᖓᑖᓅᕆᐊᖃᙱᓚᑦ 86,000 m3 

ᐊᕐᕌᒍᑕᒫᑦ ᒥᓪᓗᐊᖅᑕᐅᓲ Wolf ᑰᖕᒥᑦ ᓱᓪᓗᓕᒃᑯᓪᓗ ᓄᓇᐅᑉ ᖄᖓᒍᑦ ᐱᖓᓱᓄᐊᕐᐸᒃᖢᓂ 

ᐃᒥᖅᑕᕐᕕᖕᓄᑦ ᓄᓇᓕᖕᓂᑦ. ᐃᒥᖅᑕᕐᕕᑦ ᐃᒪᖃᕈᓐᓇᕐᐳᑦ 235,393 m3; ᓯᕗᓪᓕᖅ 

ᐃᒪᖃᕈᓐᓇᕐᖢᓂ 74,117 m3, ᐊᐃᑉᐸᖓ ᐃᒪᖃᕈᓐᓇᕐᖢᓂ 57,849 m3, ᐱᖓᔪᖓᓪᓗ 

ᐃᒪᖃᕈᓐᓇᕐᖢᓂ 103,427 m3. ᓄᑖᒥᑦ ᐃᒥᕐᒥ ᓴᓗᒻᒪᕐᓴᐃᕕᖕᒥᑦ ᐃᒥᕐᑕᕐᕕᖕᒥᓪᓗ ᐊᒃᑐᐊᔪᑦ 

ᐊᒥᕐᑕᕐᕕᖕᓄᑦ ᓴᓗᒻᒪᕐᓴᐃᕙᒃᐳᑦ ᐃᒪᒥᑦ ᑯᕝᕕᕕᒃᑯᑦ, ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ 

ᓴᓗᒻᒪᕐᓴᐃᔾᔪᑎᖃᕐᖢᓂ, ᖁᐱᕐᕈᐃᔭᐃᔾᔪᑎᓕ, ᔮᕖᒃᓯᓕᕐᑕᐅᓪᓗᓂᓗ. ᑕᐃᒪᓕ ᒥᓪᓗᐊᓕᕐᖢᓂ 

ᐃᒪᖕᒥᑦ ᐃᒥᖅᑕᐅᑎᓄ ᒪᕐᕉᐃᓕᖓᔪᑎᒍ ᐃᓛᒃᑰᖓᔫᒃ ᐃᒻᒥᕐᕕᐊᒍᑦ. 
 

ᐊᓯᔾᔩᔪᒪᔾᔪᑎ/ᓄᑖᙳᕆᐊᓯᒪᔾᔪᑎ ᑐᒃᓯᕋᖕᒪᑕ ᐃᓚᒋᐊᖅᑕᐅᖁᔨᓪᓗᑎ 235,393 m3 ᐊᕐᕌᒍᑕᒫᑦ 

ᒫᓐᓇᐅᔪᒧᑦ ᓯᕗᓂᒃᓴᒧᓪᓗ ᐃᒥᕆᔭᐅᖁᓪᓗᒋ ᓄᓇᓕᖕᓄᑦ. ᑕᐃᒪᓕ ᐃᒪᖓ ᑐᖔᓃᒻᒪᑦ 1% 

(0.22%) ᓇᓚᐅᑦᑖᕐᑕᐅᓯᒪᔫᑉ ᐊᕐᕌᒍᒧᑦ Wolf ᑰᖓ ᐃᒻᒥᒃᑲᓐᓂᓲᑦ 107,128,416 m3, 

ᒥᓪᓗᐊᒃᑲᓐᓂᖃᑦᑕᓕᕈᑎᒃ ᐊᒃᑐᐃᓂᖃᓪᓗᐊᙱᑦᑐᖅ ᑰᑉ ᐃᑎᓂᖓᓂ. 
 

ᕼᐋᒻᓚᑦᑯᑦ ᐊᕐᕕᐊᓂᑦ ᓄᓇᓯᐅᑎᒃᑯᑦ ᒥᓪᓗᐊᖃᑦᑕᕐᑐᑦ ᑭᓈᓗᖕᓂᑦ. ᒥᓪᓗᐊᖅᑕᐅᑎ 

ᑭᓈᓗᖃᕐᕕᓕᐊᕐᐸᒃᐳᖅ ᐅᖓᓯᒃᑎᒋᔪᒥᑦ 2.8 ᑭᓚᒦᑦᑕ ᓂᒋᖅᐸᓯᐊᓂ ᕼᐋᒻᓚᑦᑯᑦ 

ᐊᑐᓕᕐᑕᐅᓚᐅᕐᓯᒪᔪᖅ 2005−ᒥᑦ. ᑭᓈᓗ ᑯᑐᕋᔮᕐᐸᒃᐳᑦ ᐊᕙᓗᐊᒍ ᐃᒪᕐᓱᖕᒧᐊᕐᖢᓂᓗ 

ᓴᓗᒻᒪᕐᓴᐃᕕᐊᓄᑦ. ᑭᓈᓗᒃ ᐃᒪᒃᓱᒃᑯᑦ ᓴᓗᒻᒪᕐᓴᐃᕕᒃᑰᕐᖢᓂ ᑕᓯᐅᔭᕐᔪᐊᒧᑦ, ᐅᖓᓯᒃᑎᒋᔪᖅ 100 

m ᑯᑐᒡᕕᐊᓂᑦ. 

ᕼᐋᒻᓚᑦᑯᑦ ᐊᕐᕕᐊᓂ ᐊᒃᑕᕐᕕᐊ ᓄᓇᐅᕗᖅ (ᐊᒃᑕᕐᕕᒃ), ᐊᖏᔪᑦ ᓴᕕᕋᔭᒃᑯᕕᒃ, 

ᐅᓗᕆᐊᓇᖅᑐᒃᑯᕕᒡᓗ. ᐊᒃᑕᑯᑦ ᓄᐊᑕᐅᕙᒃᐳᑦ ᓄᓇᓯᐅᑎᒃᑯᓪᓗ ᐊᒃᑕᕐᕕᓕᐊᕈᔾᔭᐅᕙᒃᖢᓂ 

ᐅᖓᓯᒃᑎᒋᔪᒧᑦ 2.8 ᑭᓚᒦᑦᑕ ᓂᒋᖅᐸᓯᐊᓂ ᕼᐋᒻᓚᑦᑯᑦ. ᐊᖏᔪᑦ ᓴᕕᕋᔭᒃᑯᕕᑦ ᐅᖓᓯᒃᑎᒋᕗᖅ 0.7 

ᑭᓚᒦᑕᑦ ᐅᐊᖕᓇᖓᓂ ᐊᑦᑕᕐᕕᐅᑉ. ᐊᖏᔪᓂᑦ ᓴᕕᕋᔭᒃᕕᒃ ᐊᕕᒃᑐᕐᓯᒪᔪᑦ ᑭᓱᕈᓘᔭᑦ ᓲᕐᓗ 

ᐊᒃᓴᓗᐊᑦ, ᑲᑉᐳᔾᔭᖅᑐᒨᕐᑐᑦ, ᓄᓇᓯᐅᑎᓪᓗ. ᕼᐋᒻᓚᑦᑯᑦ ᐊᕐᕕᐊᓂ ᐱᖃᖅᐳᑦ ᐊᐅᓚᑉᐸᒃᖢᓂᔾᔪᒡᓗ 

ᓯᖃᓪᓕᓯ ᐱᖁᑎᓄ ᑕᒪᐅᙵᕐᑕᐅᔪᓄ, ᐊᖏᓗᐊᕈᓐᓃᕐᖢᑎᒃ ᑭᓱᕈᓘᔭᑦ ᑐᖅᑯᖅᓯᒪᔪᑦ ᑕᒡᕙᓂ 

ᐊᕐᕌᒍᒥᑦ. ᐅᓗᕆᐊᓇᖅᑐᒃᑯᕕᐊ ᖃᓂᒋᔮᓃᑦᑐᖅ ᕼᐋᒻᓚᑦᑯᑦ ᓄᓇᓯᐅᑎᖃᕐᕕᐊᓂᑦ. 


